
Sve je počelo daleke 1957. kada su klu-
bovi ”Sarajevo” i ”PTT” organizovali prvi
međunarodni turnir, a ”Sarajevo” nasta-

vilo sve do 1972. kada je zbog finansijskih raz-
loga došlo do pauze. Četiri godine kasnije or-
ganizaciju preuzima ”Bosna” i u tome istrajava
do dana današsnjeg. Upravo odigrani turnir
bio je 37. po redu. U proteklih 50 godina
učešće je uzelo oko 200 imena. Rekorder je
Kurajica sa 14 odigranih turnira. Skoro sva
jača imena su igrala u gradu na Miljacki: Ka-
sparov, Korčnoj, Timan, Portiš, Larsen, Keres,
Gligorić, Širov, Barejev, Adams, Šort, Topalov,
Leko i mnogi, mnogi drugi. Dužu tradiciju imaju
samo dva turnira: engleski Hestings, koji je
danas skoro neprimijetan, i Vajkanze. Sarajevo
je, dakle, šahovski velegrad.
Ovogodišnji turnir je bio kopija prošlogodišn-
jeg. U ”A” grupi šest igrača dvokružno, a u ”B”
grupi standardni - sa 10 igrača. Favorit Mo-
rozevič, zvani Moro. Predojeviću se nisu da-
vale velike šanse. No, ubjedljivo prvi, sa
poenom prednosti, bio je Movsesian, koji je u
više navrata nastupao za Bosnu. Simpatičan
čova od ”metar i žilet”. Pobliže smo se

upoznali na završnoj svečanosti turnira u Par-
dubicama prije tri godine. Govori naš jezik bez
greške. Najveći aplauz na dodjeli premija
dobio je Predojević za izuzetno drugo mjesto,
s jednom izgubljenom partijom protiv pobjed-
nika turnira.. U ”B” konkurenciji - Draško, Ata-
lik i Stojanović dijelili su pobjedu.

Movsesian - Šort
1.e4, e5 2.Sf3, Sc6 3.d4, (Škotsko otvaranje
rijetko primijenjeno u vrhunskim partijama ovih
dana iako ga je i Kasparov ponekad igrao.)
3…exd4 4.Sxd4, Lc55.Le3, Df6 6.c3, Sge7
7.g3 0-0 (7…d5 je moguće, npr. 8.Sxb5, Lxe3
9.fxe3, 0-0 10.exd5, Se5 11.Le2, e6 itd.)
8.Lg2, d6 9.0-0, Se5 10.h3, (Polje g4 je vitalno
za bijelog) 10…Sc4 11.Lc1, Sc6 12.Se2,
(Trenutno je crni nešto aktivniji ali bijela pozi-
cija je perspektivnija) 12…a5 (Pokušaj konso-
lidacije Sc4) 13.a4, Ld7 14.Sf4, Tae8 15.b3,
Sb6 16.Ta2, Le6 17.Te2, Sd7 18.Kh2, (Post-
aje sve jasnije da je crnom teško stvoriti proti-
vigru iako mu figure naizgled stoje dosta
harmonično) 18…Dd8 19.Sa3, Sf6 20.Sb5,
Ld7 21.Sd3, Lb6 22.f4, Te6 23.Tfe1, Tfe8

24.Lf3, (Bijeli nije u žurbi. Predstoji mu samo
da aktivira crnopoljnog lovca) 24…h6 25.c4,
Lc8 26.Lb2, (I to se dešava. Primjećujete šta
se desilo u zadnjih deset poteza. Sergej Mov-
sesian ima ogromnu pozicionu prednost i
efektno odlučuje partiju u svoju korist.) Sd7
27.Da1, f6 28.e5, (Sada slijede materijalni do-
bici) 28…dxe5 29.Ld5, Kh8 30.Lxe6, Txe6
31.Dd1, Te8 32.fxe5, fxe5 33.Sf4, Dg5 34.c5,
(Interesantan motiv. Bijeli pješak ide pod udar
čitave dvije protivničke figure.) 34… Sxc5
35.Lxe5, Td8 (Na 35…Sxe5 36.Txe5, Txe5
37.Txe5, Dxe5 slijedi odlučujuće 38.Sg6+)
36.Td2, (Korisno pojednostavljenje pozicije)
36…Txd2+ 37.Dxd2, (Bijeli ima kvalitet za pje-
šaka, ali prijetnje prema crnom kralju su važ-
nije.) 38…Lf5 (Zadnja šansa je bila 38...Se6)
38.Dd5, Sd7 39.Lc3 1-0

Petak je. Pazarni dan u Bijeljini.
Salih Alimanović Mrki uđe u
pijacu. „Navali, narode, jeftino

dam, samo da prodam“, čuju se
uzvici. Za jednom tezgom, pak,
jedna snaša šutke, ali možda
svojom ljepotom, privlači mušterije i
prodaje kajmak. Salih Mrki ode do te
tezge.
- Daj i meni, srce moje, ćasu
kajmaka, bezbeli kajmak valja ko i ti,
veli Mrki.
Snaša mjeri kajmak, a Mrki mjerka
snašu. Ruke joj bijele ko da nije
snaša, prsti dugi i tanki, drhte joj
nadošla prsa...
- Kad prodaš kajmak i pođeš kući,
da te otpratim do sela, upita Mrki.
- Nisam od tog posla, odvrati snaša.
- A, da te odvedem na ćevape kod
Muhe Šabića?
- Nosi kajmak kući, momče, da ne
bajati, ne da se snaša.
- Ma, nek bajati ovaj kupljeni
kajmak, nije meni do kajmaka, nego
do tebe, ti si kajmak među snašama
na pijaci.
Snaša se osmjehnu, a Salih Mrki
ode s pijace, ali se ubrzo vrati i
sjede u kafanu „Kod žena“. Nakon
što se snaša pospremi i napusti
pijacu, Mrki potrča za njom, pa se
onda ko biva upari sa snašom.
- Neka ti bude hairli naum, Mrki,
viknu neko iz kafane, a Mrki zahvali
dizanjem ruke. Snaša svrati u
radnju kod Jove Bošnjaka i kupi
opanke, a Salih Mrki sve za njom,
pa i kad snaša krenu prema svom
selu.
- Okani me se, Božji čovječe, veli
snaša Mrkom u jednom trenu.
- Ma da samo malo tvog kajmaka
liznem sa tvog obraza, čini mi se da
bi mi se život uljepšao i produžio,
laska Mrki.
Onda naiđe njima u susret krupan
čovjek, a snaša reče: «To je moj
otac!»
Mrki se vrati u bijeljinsku čaršiju,
koja je već sve znala.
- Mrki, umije li se snaša ljubiti? -
viknu Čiko iz svoje radnje.
- Umije bolje nego naše cure.
A kad Mrki naiđe pored radnje
Duška Talavana, ovaj mu mahnu da
uđe, te mu kaza: «Ne fali se, Mrki,
znamo da je snaša na svoj način
tebe oturila od sebe. Zato si se brzo
vratio u čaršiju. 

***
Kajmak je skorup, mliječni proizvod
koji se dobije iskuhavanjem ili
kiseljenjem mlijeka. 
Ali, kajmak je i pjena koja se pojavi
na površini prilikom kuhanja kafe. U
figurativnom smislu, kajmak je ono
što je najbolje, najljepše, što je
probrano, srž nečega. 
Kaže se: On je pokupio kajmak. To
jeste: Uzeo je ono najbolje,
najvrijednije.

“Bosna 2007”
Movsesianu

Rješenje: 1.Dc7+ Ka8 2. Db7 mat

ZA
DA

TA
K:

 B
ije

li v
uč

e, 
ma

t u
 dv

a p
ot

ez
a


